
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

১৪৬

সুনির্মল বসুর




শান্ত-নিবিড় কুটীরগুলির পাশে

এবার আমার গরুর গাড়ি আসে;

ছায়ার মত ছেলের দলে

মাদল বাজায় গাছের তলে,—

শীতল ছায়ে

তাদের গায়ে

সাদা  চাঁদের আলোর উল্কি কে রে দিচ্ছে এঁকে এঁকে?

আমি  দেখেছিলাম গরুর গাড়ির থেকে।



আধো-আঁধার পলাশ-ডাঙা গাঁয়ে

কে চলে আজ আল্তো পায়ে পায়ে?

কে গেছে আজ পাহাড়-তলে—

ঘর ফেরে নি সন্ধ্যা হ’লে,

জননী যে

খুঁজছে নিজে,

আহা  ছেলের তরে আকুল হয়ে ফিরছে ডেকে ডেকে;

আমি  দেখেছিলাম গরুর গাড়ির থেকে।

